
pjesë e rrugëtimit tim në këto vite me këshillat dhe sugjerimet e tij që 

ky rrugëtim të ishte sa më i lehtë dhe me i frytshëm. Falënderoj 

shoqërinë dhe kolegët e fakultetit të cilët me ofruan bashkëpunim 

gjatë studimeve. 

Faleminderit të gjithëve! 

1 HYRJE 

Homologimi i automjeteve është procedura përmes së cilës vërtetohet përputhshmëria e 

automjetit me dispozitat rregullative për homologim të pajisjeve dhe pjesëve të mjeteve 

motorike si dhe atyre bashkangjitëse. Përmes kësaj procedure, dëshmohet që pjesët dhe 

pajisjet e automjetit të cilat janë inspektuar janë në pajtim me rregulloret dhe udhëzimet 

evropiane respektivisht me legjislacionin e vendit të destinimit [1].  

Kategoria “M” e automjeteve është pjesë e kategorizimit të automjeteve me rregulloret 

ECE, ku përfshihen automjetet për bartjen e udhëtarëve me më së paku 4 rrotë, dhe masa më e 

madhe e lejuar bartëse është mbi 1000 [kg]. Në kuadër të kësaj kategorie janë nënkategoritë: 

M1, M2 dhe M3. 

Gjatë ndryshimeve që bëhen në automjet, pronari i automjetit duhet të ketë kujdes që 

këto ndryshime të mos kenë ndikim negativ në zvogëlimin e sigurisë gjatë lëvizjes së atij 

automjetit në rrugë.  

Trupa inspektuese për homologim duhet t’i verifikoj dhe kontrolloj ndryshimet që i 

bënë pronari i mjetit të përmirësuar ose të riparuar nga aspekti i sigurisë së përgjithshme dhe 

mënyrës së fiksimit të pajisjeve (lidhjet e salduara, bulonat, ribatimi, etj.). Pajisjet e instaluara 

si dhe ato të riparuara në automjet duhet t’i plotësojnë kriteret e rregulloreve që janë në fuqi 

në vendin e regjistrimit. 

Në kuadër të pajisjeve të automjeteve të kategorisë “M” që inspektohen, përfshihen 

pajisjet e sigurisë aktive të automjetit (frenat, mekanizmi i drejtimit, dritat, pajisjet 

sinjalizuese, pneumatiket, etj.), pajisjet e sigurisë pasive (rripat e sigurisë, ulëset për fëmijë, 

pajisjet e brendshme, mbrojtja kundër zjarrit, etj.), dhe pajisjet që shkaktojnë ndotje të 

mjedisit (emisioni i gazrave dalëse, zhurma, etj.).  

1 

Homologimi individual i automjeteve realizohet si për automjete te reja ashtu edhe për 

automjete të përdorura, të cilat pronari i automjetit ose shitësi i importon për nevoja personale 

ose me qëllim te shitjes së tij.  

Për prodhuesit e automjeteve, rëndësi vendimtare ka certifikata e konformitetit (COC – 

Certificate of Conformity), e cila bazohet në rregulloret dhe standardet e vendit ku 

importohen. Që të plasohen në treg automjetet, respektivisht pjesët dhe pajisjet e tij në një 

vend që zbatohen Direktivat e Bashkimit Evropian (BE) ose ECE Rregulloret, është e 

domosdoshme që prodhuesi/importuesi i automjetit ta kryen procedurën e homologimit të 

tipit.  

Gjatë realizimit të procedurës së homologimit individual të automjetit të kategorive të 

ndryshme e në veçanti automjetet e kategorisë “M”, testohen dhe verifikohen pajisjet të cilat 

janë të rëndësishme për sigurinë e automjetit si tërësi, si dhe pajisjet prej të cilave varet ndotja 

e mjedisit në veçanti.  

1.1. Motivimi 

Fakulteti i Inxhinierisë Mekanike, respektivisht Instituti i Inxhinierisë Mekanike që 

nga viti 1985 ka bërë A-Testin e automjeteve rrugore duke i aplikuar të gjitha udhëzimet dhe 

rregulloret që kanë qenë në fuqi. Atestimi i automjeteve është bërë në bazë të Marrëveshjes së 

Mirëkuptimit ndërmjet Ministrisë së Infrastrukturës (ish Ministria e Transportit dhe Post-

Telekomunikacionit), Ministrisë se Arsimit, Shkencës dhe Teknologjisë, Universitetit të 

Prishtinës dhe Fakultetit të Inxhinierisë Mekanike, 550/06 të datës 13.11.2006. 

Me ardhjen në fuqi të Ligjit të Automjeteve (Ligji Nr. 05/l-132 për Automjete) dhe 

hyrjes në fuqi të Udhëzimit Administrativ Nr. 2/2018 (Përcaktimi i kushteve dhe procedurave 

për homologim të mjeteve rrugore) termi “A-Test”, zëvendësohet me termin Homologimi 

individual i mjeteve të përmirësuara dhe të riparuara, ku nga 20 Prill 2018 Institutit të 

Fakultetit të Inxhinierisë Mekanike i ndërpritet një anshëm marrëveshja e mirëkuptimit dhe 

nuk i lejohet ta zhvilloj më tutje ketë veprimtari.  

Me qëllim që kjo veprimtari të vazhdohet edhe më tutje sipas udhëzimit Administrativ 

Nr. 2/2018 për përcaktimin e kushteve dhe procedurave për homologim të mjeteve rrugore 

kërkohet që Trupa Homologuese e që në këtë rast Fakulteti të ketë stafin, infrastrukturën dhe 

procedurat e zhvilluara për homologimin e automjeteve për marrjen e akreditimit nga 

Ministria e Tregtisë dhe Industrisë dhe marrjen e autorizimit nga Ministria e Infrastrukturës. 

javascript:__doPostBack('ctl00$MainContent$rAktet$ctl00$lblAn','')
http://www.mi-ks.net/repository/docs/UA_2_201812418.pdf
http://www.mi-ks.net/repository/docs/UA_2_201812418.pdf
http://www.mi-ks.net/repository/docs/UA_2_201812418.pdf
http://www.mi-ks.net/repository/docs/UA_2_201812418.pdf

Zhvillimi i procedurave të homologimit individual të automjeteve të përmirësuara dhe 

të riparuara kërkon aplikimin e njohurive shkencore që i kam marrë gjatë studimeve të nivelit 

Bachelor dhe Master, njohjen me legjislacionit vendor dhe atë ndërkombëtar.   

1.2. Problemi i trajtuar  

Problemi i cili është identifikuar dhe do të trajtohet në ketë Punim Masteri është 

zhvillimi i procedurave për homologimin individual të mjeteve të përmirësuara që ndryshe 

njihet edhe si “A-testi”. Këto procedura të zhvilluara do t’i ndihmojnë Fakultetit/Institutit të 

Inxhinierisë Mekanike të akreditohet nga Drejtoria e Akreditimit të Kosovës (Ministria e 

Tregtisë dhe Industrisë) si Trup Homologues i Automjeteve Rrugore. 

Procedurat e zhvilluar do të bazohen në ECE rregulloret dhe direktivat e Bashkimit 

Evropian që janë meritore dhe në harmoni me legjislacionin e Republikës së Kosovës për këto 

veprimtari.  

1.3. Struktura e punimit 

Ky punim përbëhet nga shtatë kapituj. Në fillim është prezantuar përmbajtja e punimit, 

lista e figurave, shkurtesat të cilat janë përdorur dhe lista e tabelave.  

Në kapitullin e parë është paraqitur hyrja, motivimi, problemi i trajtuar dhe struktura 

e punimit të masterit. 

Në kapitullin e dytë janë dhënë njohuri të përgjithshme për homologimin e 

automjeteve në Republikën e Kosovës. Në këtë kapitull jepet një pasqyrim i përgjithshëm 

rreth identifikimit të automjetit me karakteristikat e tij, inspektimit të automjetit në procedurë 

të homologimit, funksioni i trupës homologuese dhe një përshkrim i llojeve të homologimeve 

dhe procedurave gjatë aplikimit të tyre. Gjithashtu është dhënë një analizë dhe janë bërë 

krahasime me shtet fqinjë dhe atyre në BE me Kosovën, sa i përket trupave homologuese, 

funksionimit të tyre dhe homologimit në përgjithësi. 

Në kapitullin e tretë janë shpjeguar Direktivat dhe ECE rregulloret e Bashkimit 

Evropian, në lidhje me homologimin e automjeteve duke përdorur shenjat me karakteristikat e 

tyre për prodhimet në seri, prodhimet e kufizuara apo speciale, pjesëve dhe komponentëve të 

veçantë të automjeteve. Janë përshkruar aktivitet e sigurisë së automjetit duke elaboruar çdo 

direktivë dhe rregullore të BE-së që janë të përshtatura me ligjet e Kosovës dhe janë dhe që 

ndërlidhen me sigurinë aktive, sigurinë pasive dhe pajisjet ndriçuese të automjeteve të 

kategorisë M dhe nën kategorive M1, M2 dhe M3.  

Në kapitullin e katërt janë paraqitur kriteret për plotësimin e kushteve për Trupa 

Homologuese, në të cilën përshkruhen nenet të cilat janë të rregulluara dhe aprovuara me ligj 

në Republikën e Kosovës. Në këto nene paraqiten rregullore dhe kërkesa që duhet subjekti i 

autorizuar për homologim t’i plotësojë, ashtu që të ketë të drejtën për marrjen e licencës nga 

Ministria përkatëse dhe të ushtrojë funksionet e saj apo të jetë zbatuese e detyrave si subjekt i 

autorizuar për realizimin e homologimit të automjeteve, kontrolleve teknike të automjeteve, 

mbikëqyrjes profesionale të qendrave tjera kontrolluese teknike, asistencës profesionale për 

stafin e inspektueseve që punojnë në këto qendra dhe gjithashtu monitorimin e gjendjes dhe 

funksionimit të pajisjeve që përdoren nga inspektuesit në qendrat e kontrolleve teknike.   

Në kapitullin e pestë janë paraqitur zhvillimet e procedurave për homologimin e 

automjeteve të riparuara dhe përmirësuara të kategorisë M. Puna profesionale në këtë kapitull 

është paraqitur me realizimin e disa procedurave të homologimit individual për disa lloje të 

automjeteve të kategorisë M dhe nën-kategoritë M1, M2 dhe M3, ku pas çdo përfundimi të 

procedurës dhe pas çdo plotësimi të procesverbalit të automjetit të caktuar është lëshuar 

certifikata e përshtatshmërisë me fotot e bashkangjitura të cilat janë realizuar gjatë inspektimit 

dhe janë kontrolluar dhe analizuar me anë të softuerit AutoDATA. 

Përfundimi, puna hulumtuese dhe matjet e bëra janë paraqitur në kapitullin e gjashtë. 

Në këtë kapitull është treguar se qëllimi i këtij punimi është zhvillimi i procedurave që 

kërkohet të zbatohen nga trupa inspektuese gjatë procesit të homologimit individual të 

mjeteve të përmirësuara dhe atyre të riparuara të kategorisë M, duke u bazuar në direktivat 

dhe ECE rregulloret e Bashkimit Evropian, e cila në masë të madhe do t’i kontribuoj në rritjen 

e cilësisë së aplikimit të homologimit individual. Gjithashtu do të ndikoj pozitivisht në rritjen 

e sigurisë së mjeteve lëvizëse në komunikacion dhe sigurisë së komunikacionit në përgjithësi, 

si të ngasësve të automjeteve ashtu edhe pjesëmarrësve tjerë në komunikacion 

Në kapitullin e shtatë është dhënë literatura dhe referencat e përdorura në punim. 

Për publikun e gjerë, Punimi i Masterit është i qasshëm 

vetëm me kërkesë të veçantë drejtuar Fakultetit të Inxhinierisë 

Mekanike. 

6 PËRFUNDIMI 

Puna shkencore dhe hulumtuese e paraqitur në këtë Punim Masteri është mbështetur në 

metodologjinë e identifikimit të automjetit, karakteristikave teknike, kategorizimin e 

automjeteve – kategoria M dhe nënkategoritë M1, M2 dhe M3, metodave të shikimit vizual 

dhe metodën e diagnostikës së përgjithshme. 

Qëllimi i punimit të masterit është zhvillimi i procedurave që kërkohet të zbatohen nga 

trupa inspektuese gjatë procesit të homologimit individual të mjeteve të përmirësuara dhe 

atyre të riparuara të kategorisë M, duke u bazuar në direktivat dhe ECE rregulloret e 

Bashkimit Evropian. Këto procedura të zhvilluara janë të nevojshme dhe të dobishme për 

Akreditimin e Laboratorit për Homologimin e Automjeteve që është pjesë e Institutit të 

Inxhinierisë Mekanike nga Drejtoria e Akreditimit të  Kosovës (DAK) që funksionon në 

kuadër të Ministrisë së Tregtisë dhe Industrisë. 

Përmbajtja e këtij punimi përpos Institutit të Inxhinierisë Mekanike në masë të madhe 

do t’i kontribuoj në rritjen e cilësisë së aplikimit të homologimit individual dhe do t’i ndihmoj 

edhe trupave tjerë inspektuese dhe institucioneve përkatëse që merren me këtë veprimtari. 

Gjithashtu do të ndikoj pozitivisht në rritjen e sigurisë së mjeteve lëvizëse në komunikacion 

dhe sigurisë së komunikacionit në përgjithësi, si të ngasësve të automjeteve ashtu edhe 

pjesëmarrësve tjerë në komunikacion, rritjes së efikasitetit të serviserëve dhe kontrollorëve, në 

ndalimin e veprimeve të dyshimta me automjete, si dhe në informimin e inspektueseve të 

kontrolleve teknike për inicimin e homologimit individual të mjeteve të përmirësuara ose 

riparuara. 

Gjatë hulumtimeve dhe analizave të bëra për realizimin e këtij punimi, kam vërejtur se 

në Republikën e Kosovës ekziston vetëm një trupë homologuese, që sipas ligjeve që janë të 

Ka p i t u l l i 

5 6 

aprovuara dhe janë funksionale në Kosovë në lidhje me homologimin e automjeteve paraqet 

një kundërshtim dhe jo transparencë. Kjo jo transparencë arsyetohet edhe me faktin e 

krahasimit të numrin të madh të trupave homologuese apo subjekteve të autorizuara për 

homologim që gjinden në shtet fqinje dhe ato në Bashkimin Evropian me ato në Kosovë. 

Derisa Sir Isaac Newton me përulësi e shprehu në vitin 1675 thënien: "Nëse unë mund 

të shoh më tej, është sepse kam qëndruar mbi supet e gjigantëve", atëherë mund të them se 

puna modeste e paraqitur në këtë punim të masterit bazohet në disa prapavija dhe përkufizime 

të përdorura nga komuniteti shkencor duke punuar në këtë fushë të gjerë.  Dhe mendoj se ky 

punim do të gjene zbatim në praktikë, në fushën e homologimit individual të automjeteve të 

riparuara dhe të përmirësuara të kategorisë M në territorin e Republikës së Kosovës.  

Punimi po ashtu do të paraqet një kontribut shkencor në lëmin e automjeteve rrugore të 

udhëtarëve. 

